
Iż-żmien verament ma jistenna lil ħadd u permezz ta’ dan ir-rapport jitla` s-siparju fuq din 
il-leġislatura, issa fis-sitt sena tagħha, fejn ninsabu fuq l-għatba ta’ elezzjonijiet lokali. llum 
għal darb’oħra ngħalqu sena oħra ta’ xogħol mill-Kunsill Lokali. Dan ir-rapport għandu 
jservi sabiex nirrikonoxxu uħud min-nuqqasijiet tagħna u għaliex le, nirrikonoxxu l-volum 
kbir ta’ xogħol tajjeb illi sar.  

Bħal ma jaf kulħadd matul l-aħħar snin il-Kunsill ħa ħsieb jagħti ftit aktar prijorità il-bread 
and butter issues u dawk l-aspetti tax-xogħol tagħna li l-aktar jinħass ta’ kuljum. Għal snin 
sħaħ kien jinħass il-bżonn li l-Kunsill jagħti aktar prijorità lit-tindif fil-lokalita`. Snin ta’ 
servizz minn kuntratturi li evidentament kienu understaffed u mhux attrezzati biex jaqdu 
l-lokalita` waslitna f’punt fejn meta ħadna r-riedni tal-Kunsill konna waqajna lura mhux 
ħażin, u x-xogħol, meta titilqu – jirkbek.  

Matul l-aħħar sena għal darboħra rajna livell għoli ta’ xogħol ikkummissjonat u ssorveljat 
mill-Kunsill, b’differenza għas-sitwazzjoni li konna sibna xi ftit tas-snin ilu. Dan ma setax 
ikun possibbli li kieku fi stadju bikri tal-leġislatura ma konniex bdejna proċess sħiħ biex 
ħriġna t-tenders, għarbilna l-offerti – għażilna kuntratturi li dehrilna li setgħu, tal-anqas 
kellhom il-potenzjal u l-manpower biex jaqdu lil Pembroke. Dan jingħad l-aktar b’referenza 
għax-xogħol tal-kuntratturi tal-knis, tal-ġbir tal-iskart, u dawk il-ħaddiema li jieħdu ħsieb il-
ġonna, s-soft areas u xogħlijiet fuq żoni oħrajn li huma aktar marbuta mal-viżjoni estetika 
li rridu naraw fil-lokalita`.  

Dawn l-individwi m’għandhomx xogħol faċli, u tal-isforzi tagħhom nirringrazzjawhom. Min-
naħa l-oħra, il-kontinwita` li rajna matul l-aħħar snin, ir-relazzjoni li bnejna ma uħud 
minnhom, u l-fatt illi kien hemm ir-rieda li x-xogħol tagħhom ikun sorveljat bis-serjeta` 
sabiex nassiguraw li s-servizz provdut ikun l-aqwa possibbli, kienu strumentali sabiex 
akkwistajna r-riżultati mixtieqa.  

Il-kenniesa fit-toroq kienu aktar preżenti u l-livell ta’ ndafa fil-lokalita` b’mod ġenerali kienet 
tajba ħafna. Ir-residenti għal sena oħra, raw b’għajnejhom ix-xogħol li qiegħed isir ta’ 
kuljum. Perfetti m’aħniex, anke għaliex ir-riżorsi a dispożizzjoni tal-Kunsill huma li huma, 
pero` dak li konna kapaċi nwiegħdu huwa Kunsill li jaħdem favur l-interessi tal-lokalita` u 
r-residenti tagħha, u dan ngħid li wassalnih. 

Matul din is-sena wkoll assistejna għal tibdil fis-sistema tal-ġbir tal-iskart. Għal dan il-għan 
kellna nħejju ruħna, saret kampanja edukattiva u rajna li kulħadd ikun laħaq dera 
jiddisponi mill-iskart tiegħu mingħajr ma jiddependi fuq l-iskips il-ħodor – kontenituri għal 
skart imħallat, anke qabel ma ddaħlet il-ġabra tal-iskart organiku.  

Din id-deċiżjoni ħadniha b’sens ta’ responsabbiltà, ma kienitx waħda faċli u mhux kulħadd 
forsi fehem dak li kien qiegħed jagħmel il-Kunsill. Illum naħseb l’ilkoll naqblu li d-deċiżjoni 
kienet waħda bżonjuża, deċiżjoni li qanqlet f’ħafna sens ta’ responsabbiltà akbar dwar il-
kuxjenza meħtieġa għas-separazzjoni xierqa tal-iskart. Konna nafu li ser naraw ftit 
ġimgħat iebsin, illum inħarsu lura u b’sodisfazzjon naraw li l-ammont ta’ boroż li llum insibu 
fil-postijiet fejn qabel kien hemm l-iskips huwa a dirittura INQAS mill-ammont ta’ boroż li 
konna nsibu barra mill-iskips meta dawn kienu fil-lokalita`.  

Naturalment lkoll nduru lokalitajiet oħrajn matul il-ġranet tagħna. Dak li qed ngħid ma 
jgħoddx għal kull lokalita`. F’Pembroke pero`, l-assistenza li tajna lir-residenti tagħna 
matul il-kampanja edukattiva flimkien mal-impenn tal-kuntrattur li fehem l-eżiġenzi tal-
lokalita` f’żoni differenti li jeħtieġu servizz partikolari – partikularment f’żoni ta’ Housing, 

imma iżjed minn hekk, grazzi għall-kooperazzjoni tagħkom, is-sistema l-ġdida ġabet 
magħha tnaqqis ta’ 64% skart miġbur mill-borża s-sewda u għalhekk – żieda f’dak li huwa 
ġbir ta’ materjal organiku, u dak riċiklabbli.  

Dan kollu huwa xogħol li għamilnih b’dover lejkom u lejn il-lokalita`.  

Min-naħa l-oħra u minbarra dan ix-xogħol kollu ma nistgħux ngħidu li l-aħħar sentejn ma 
kienux partikolari għal-lokalita’ tagħna. Indubjament kienet waħda fejn il-politika lokali, u 
anke dik ċentrali f’dak li kellu x’jaqsam mal-lokalita` tagħna, qajmet ftit interess mhux 
ħażin. Ikun xi ftit inġust mar-realtajiet li affaċjajna matul l-aħħar xhur u snin jekk dan ir-
rapport ma jagħtix rendikont ukoll tax-xogħol kollu li sar mhux biex intejbu l-lokalita`, pero` 
biex nippreservaw dak li llum jagħmilha dik li hi – dak li aħna nħobbu fil-lokalita` u li 
għandna nteress naraw li ma jintilifx kif forsi ġara f’lokalitajiet oħrajn madwarna.  

Kien hemm min qalli li kont qiegħed nesaġera meta tkellimt dwar Pembroke f’intervista li 
tajt fil-media fejn għidt li konna ninsabu taħt assedju – minn ġewwa u minn barra. Konna 
għadna kif bdejna nisimgħu dwar il-pjanijiet li kellhom għal żona massiċċa kollha kemm 
hi verġni quddiem Triq Gabriel Henin, l-iskola Chiswick House School, u ftit wara kellna 
nibdew nisimgħu ftit ftit dwar x’kellhom fi ħsibijiethom DB Group għaż-żona tal-ITS.  

Dwar dan il-Kunsill kien minn ta’ quddiem biex jiddefendi l-interessi tal-lokalita` u tar-
residenti. Saru diversi laqgħat mal-iżviluppatur biex wassalna l-kummenti tagħkom, 
oħrajn pubbliċi, stqarrijiet u konferenzi għall-istampa, u konna vokali wkoll matul il-laqgħa 
pubblika fejn fiha ġiet diskussa l-applikazzjoni.  

Rajna li niddefendu l-interessi komuni tar-residenti sal-aħħar tant illi l-Kunsill ta l-appoġġ 
sħiħ – anke finanzjarju – fil-proċess tal-appell li għadu sa llum pendenti. Nifhmu li anke 
jekk il-permess jingħata, kellu jsir aktar sabiex jiġu mitigati uħud mill-aspetti problematiċi 
li għal żmien twil ilu jissolleva l-Kunsill, l-akbar minnhom marbuta mal-infrastruttura li trid 
isservi lil proġett u dwar dan ser inkunu qeghdin nisimgħu aktar, m’għandix dubju.  

Dan kollu naturalment waqt il-proċess kollu li l-Kunsill oġġezzjona għalih u ċioe` l-
applikazzjonijiet għat-twaqqiegħ ta’ djar għal żvilupp ta’ appartamenti bla rażan li kollha 
ser ikunu qiegħdin jitfgħu piż konsiderevoli fuq l-aspetti infrastrutturali u l-provvista tas-
servizzi tal-lokalita` tagħna. Kwistjoni li okkupat lill-Kunsill f’diversi udjenzi u laqgħat l-
Awtorita` tal-Ippjanar, rapporti, appelli u seduti għas-smiegħ li naturalment kienu ta’ piż 
finanzjarju għall-Kunsill. Bħal leġġenda ta’ Trojja, l-attakki mhumiex ġejjien minn barra 
biss f’dan l-assedju. Minkejja kollox, jidher li din il-kwistjoni hija deċiża u għalhekk id-
destin tal-lokalita` għal dak li għandu x’jaqsam ma din il-kwistjoni jidher li huwa miktub.  

Dwar dan is-suġġett il-Kunsill impenja ruħu bis-sħiħ. Nifhmu li l-lokalita` hija attrajenti u in 
demand għal diversi raġunijiet. Ir-residenti tagħna wkoll mgħandix dubju li jifhmu li l-
Kunsill ftit għandu kontroll fuq l-iżvilupp li jseħħ fil-lokalita` u li hemm awtoritajiet ċentrali 
li jiddettaw id-destin tal-lokalita` tagħna. Madanakollu rajna li nimpenjaw ruħna bis-
serjeta` sabiex nassiguraw ruħna li l-iżvilupp li jsir, minn tal-anqas, ikun jirrispetta l-liġijiet, 
il-pjan lokali u l-policies eżistenti.  

Fis-snin li ġejjien nafu żgur b’żewġ proġetti kbar oħrajn li ser inkunu qiegħdin nassistu 
għalihom. Nifhem li l-Kunsill ser ikompli jimpenja ruhu sabiex jara li l-iżvilupp propost ikun 
jirrispetta l-lokalita` u l-liġijiet eżistenti. Dan nistgħu, u għandna nwiegħduh. Il-ġlieda ma 
tieqafx hawn, fadal ħafna xogħol xi jsir, il-bini fuq art verġni għandu jiġi kkunsidrat biss 

bħala eċċezzjoni, u għandna nkomplu nsostnu li jkun fl-interess pubbliku. Bini ieħor fiż-
żona tal-iżvilupp jeħtieġ naraw li jkun jirrispetta lil lokalita` u l-liġijiet. M’għadux sostenibbli 
li nutilizzaw sal-anqas pulzier tal-lokalita` u nagħmluha nsapportabbli għar-residenti 
tagħha.  

Dawn il-proċessi nagħmluhom b’għożża lejn dak li jagħmel il-lokalita` tagħna dik li hi llum. 
Nippreferu nutilizzaw dawn ir-riżorsi, ħin u fondi f’tisbiħ fil-lokalita` pero` ngħiduha kif inhi, 
x’jiswa li jkollna ġonna sbieħ u nkomplu nitilfu art pubblika u spazji miftuħa għar-
rikreazzjoni?  

Wieħed minn dawn l-ispazji hija l-Picnic Area fi Triq Normandija. Din is-sena l-Kunsill 
għamel investivament konsiderevoli sabiex ġew installati bankijiet ġodda – tal-ħadid 
installati f’konki ġol-art. Dawn kellhom jitfasslu, jinxtara l-materjal u jinħadmu skond l-
ispeċifikazzjonijiet li talab il-Kunsill. Ridna soluzzjoni vandal proof u theft proof – dan wara 
inċidenti sfortunati ta’ serq u vandaliżmu nsensat li rajna matul is-snin. Mil-lat l-ieħor ridna 
li dak li noħorġu bih ikun attrajenti. Intlaqgħu tajjeb u jidher li nħoloq il-bilanċ mixtieq.  

Sar ukoll investimenti fiż-żona b’diversi arbli ta’ dawl ġdid partikolarment fi Triq Anzio li 
taqsam parti tal-Picnic Area mill-oħra – triq iffrekwentata partikolarment minn żgħażagħ li 
llum nemnu li ġiet aktar sikura. Proġett illi kien jinħass il-ħtieġa tiegħu matul is-snin li 
ħadna sodisfazzjon nikkonkludu. 

Proġett ieħor ta’ sodisfazzjoni li ġie konkluż ukoll matul l-ahhar gimghat huwa l-progett 
tal-passaġġi fil-masġar li jifred il-Park and Ride minn Triq Sant Andrija, inawgurat fl-aħħar 
jiem b’rabta mal-għeluq tal-25 sena mit-twaqqif tal-Kunsilli Lokali, waqt attivita` ta’ tħawwil 
ta’ xtieli mal-istudenti tal-iskola primarja, Kulleġġ Santa Klara. Dawn il-passaġġi gew 
ikkumplimentati bi street lighting u għamel iż-żona mhux biss aktar attrejenti imma aktar 
accessibbli u aktar utli wkoll, bl-investiment ilaħħaq it-tletin elf Ewro (EUR30,000).  

Dan il-proġett ikompli wkoll jikkumplimenta x-xogħol li sar fl-upgrading tad-daħla tal-
lokalita` fejn il-Kunsill sebbah ir-roundabout ta’ quddiem il-Kunsill bil-kostruzzjoni ta’ 
ġiebja sotteranea, u funtana fil-livell tat-triq. Fl-aħħar jiem ġie konkluż ix-xogħol tad-dawl 
u bdejna naraw l-ewwel riżultati tal-viżjoni li kellna quddiem għajnejna. Hawnhekk il-
Kunsill ibbenefika wkoll minn fondi tal-Awtorita` tal-Ippjanar u jidher li x-xogħol intlaqa 
tajjeb ħafna mir-residenti.  

Il-Kunsill ħadem ukoll biex jippreserva l-karattru u l-valur ekoloġiku tas-sit Natura2000. 
Għal żmien twil konna naraw li nindukraw is-sit u niġbru tunnellati sħaħ ta’ skart miż-żona 
pubblika imma wkoll miż-żona meqjusa privata għall-użu tal-AFM. Dehrilna li din is-
sitwazzjoni kienet insostenibbli.  

Kien għalhekk li fl-aħħar xhur uħud mill-aċċessi ngħalqu, għall-vetturi biss, mingħajr ma 
ngħalqet l-ebda triq li tagħti għall-bajjiet. B’hekk naqqasna l-opportunita` li volum ta’ skart 
jidħol fis-sit filwaqt li s-sit kollu għadu aċċessibbli. Ingħalqu wkoll aċċessi llegali li nfetħu 
fuq is-sit mix-xagħri bi ħsara rreparabbli fuq il-flora u l-fawna. Dan kollu ser jieħu s-snin 
biex jirrepara ruħu għalkemm f’uħud mis-siti diġà qeghdin naraw lin-natura twelled mill-
ġdid lilha nnifisha fejn qabel ma kien jikber xejn. Il-Kunsill qiegħed jagħmel il-parti tiegħu, 
pero` rrid ngħid – neħtieġu aktar kooperazzjoni u azzjoni effettiva mill-awtoritajiet sabiex 
min fadal jisfida, jiġi penalizzat.  

Il-Kunsill matul l-aħħar sena għal darb’oħra organizza attivitajiet varji. Qiegħed 
partikolarment nirreferi għall-attivitajiet ta’ Jum Pembroke li din is-sena kienu ta’ suċċess 
u għal darb’oħra l-Kunsill ħadem id f’id ma’ Father Reuben Micallef, il-Kappillan, biex 
dawn ġew imtella` fuq iz-zuntier tal-Knisja biex infakkru għal darb’oħra Jum il-Lokalita` 
tagħna. Ma jkollniex wisq minn dawn l-opportunitajiet u nagħmlu tajjeb inżommu dan l-
appuntament ta’ kull sena. 

Ma nistax ma nsemmix ukoll l-attivita` enormi tal-Halloween li saret fi Triq San Ġorġ 
Preca, attivita` oħra li kont tassew kburi biha fejn għal darb’oħra, l-komunita` ltaqgħet u 
ħadmet flimkien biex inħoloq tant ġid mid-donazzjonijiet ta’ kull min attenda. Ma nistax ma 
nsemmix l-impenn enormi tar-residenti tat-triq li ħadmu qatigħ fuq din l-attivita`. Il-Kunsill 
ħass li wara li din rat it-twelid tagħha b’tant suċċess fis-sena preċedenti, din is-sena kien 
aktar kruċjali li nħejju ruħna b’aktar professjonalita` fl-aspett organizzattiv.  

Ix-xorti riedet li tagħmel ix-xita ġurnata sħiħa dakinhar, u minkejja kollox, rajna numri kbar 
ta’ tfal u ġenituri jattendu. Ħadna pjaċir naraw hekk, xhur sħaħ ta’ preparamenti jilħqu l-
qofol tagħhom u jiġġustifikaw is-siegħat ta’ xogħol li jkun sar – u dan kollu filwaqt li nġabru 
flus għal Puttinu! 

Festa tar-raħal m’għandniex, pero` jidher li sirna l-aktar lokalita` sinonima mal-Halloween 
grazzi għal kontribut tar-residenti mgħejjun mill-impenn tal-Kunsill. Għandna opportunita` 
li din l-attivita` bl-għajnuna ta’ kulħadd tkompli tikber u dan għandu jimla` lill-Kunsill bil-
kuraġġ sabiex jara li dan l-attivita` li nibdet l-għeruq issa tkompli tagħmel il-frott.  

F’dan l-aħħar rapport tal-leġislatura, possibilment l-aħħar wieħed li ser inkun qiegħed 
nippreżenta lill-Kunsill bħala Sindku, xtaqt insemmi wkoll l-isfidi li għaddejna minnhom 
f’xhur riċenti, u dak li qiegħed illum nantiċipa li ser inkunu qeghdin inħarsu lejhom fis-snin 
li ġejjien bħala lokalita`.  

Min-naħa l-oħra ma nistax nagħlaq mingħajr ma nsemmi l-ammont ta’ laqgħat li l-Kunsill 
kellu fl-aħħar sena ma’ Infastructure Malta u Transport Malta dwar id-diversi proġetti 
pendenti u l-kooperazzjoni li sibna f’dan ir-rigward. Qiegħed nitkellem partikolarment dwar 
ix-xogħol li huwa mistenni li jibda fix-xhur li ġejjien fi Triq Sant’Andrija, inkluż il-junction 
qrib iż-żona ta’ San Patrizju, fejn il-Kunsill qiegħed jassisti lil TM bis-suġġerimenti u l-
kummenti tiegħu, u xogħol ieħor ma’ Infastructure Malta fejn finalment, l-istess entita` 
kkommettiet ruħha għar-rikostruzzjoni ta’ Triq Gabriel Henin li qiegħda ssir bħalissa, u 
Triq Burma, żewġ toroq li l-Kunsill ilu jinsisti mal-awtoritajiet ċentrali fuqhom u li issa x-
xewqat tagħna ġew milqugħa. Ser naraw ukoll xogħol estensiv f’diversi toroq oħrajn inkluż 
iz-zona ta’ San Patrizju kollha, Triq Patri Serafin Zarb, u Triq Martin Luther King li kulħadd 
jaf f’liema stat tinsab. 

B’hekk wasalna biex nikkonkludu sena oħra ta’ xogħol b’risq il-lokalita` u wara kollox, ir-
residenti li jagħmluha ħajja. F’dan l-aħħar rapport tal-leġislatura nixtieq minn qalbi 
nirringrazzja lill-Kunsilliera sħabi għad-drabi varji li sibthom ta’ spalla biex mexxejna fuq 
dak li nkunu ddiskutejna, pero` anke għal dawk l-istanzi meta ma qbilniex – b’hekk 
jitwieldu ideat ġodda u aħjar u tal-kontribut tagħkom ngħidilkom grazzi. Viċi Sindku 
Raymond Lanzon, Kunsilliera Charles Cesare, Mark Causon, u Desiree Vella Brincat – 
grazzi.  

Ma nistax ma nsemmix ukoll lil ħabiba tagħna Evelyn Vella Brincat li tlifna matul l-ahhar 
sena, wara snin ta’ kontribut fil-Kunsill Lokali. Il-kontribut tagħha fis-snin li fihom ħdimna 

flimkien minix ser ninsieh malajr. Ma qbilniex dejjem. Ngħiduha kif inhi, ma kienx faċli li 
taqbel dejjem ma’ Evelyn għaliex kienet temmen fl-ideat tagħha u kienet tikkomunikahom 
tajjeb. Dan għamilha kunsilliera valida matul is-snin u xi ftit jew wisq, kull min ħadem 
magħha, ħa xi ħaġa lura.  

Nirringrazzja wkoll minn qalbi  lill-ħaddiema klerikali tal-Kunsill tax-xogħol tagħhom matul 
l-aħħar snin, Alison Grixti li matul l-aħħar xhur għamlet xogħol siewi ħafna f’ċirkostanzi 
diffiċli matul l-aħħar xhur minħabba proċess ta’ recruitment li għaddejna minnu u li ħa 
aktar minn kemm kien mistenni, immexxijja tant tajjeb mis-Segretarju Eżekuttiv is-Sur 
Kevin Borg. Nirringrazzjakom tal-kontribut tagħkom, partikolarment fl-attwar fil-ħin tad-
deċiżjonijiet u d-direzzjonijiet maqbula mill-Kunsill.   

Inħares ‘l quddiem għal gejjieni.  

 

 

 

 

 

IFFIRMAT 

 
Avv. Dean Hili 
Sindku 

2.1 Il-Kunsill 

L-Elezzjoni tas-Seba’ Leġislatura tal-Kunsill saret f’Marzu ta’ l-2013 u l-Ħatra tal-
Ġurament saret fl-aħħar jiem ta’ Marzu stess ta’ l-2013. 

Iż-Żmien tat-tmexxija tas-Seba’ Leġislatura tal-Kunsill huwa mill-1 t'April 2013 sat-30 ta' 
Ġunju 2019. Il-Kunsill huwa kostitwit minn :- 

Kariga Isem u Kunjom Rappreżentant 

Sindku I-Avv. Dean Hili Partit Laburista 

Viċi Sindku Is-Sur Raymond Lanzon Partit Laburista 

Kunsillier Is-Sinjura Evelyn Vella Brincat Partit Nazzjonalista 

Kunsillier Is-Sinjura Désirée Vella Brincat  Partit Nazzjonalista 

Kunsillier Is-Sur Mark Causon Partit Laburista 

Kunsillier Is-Sur Charles Cesare Partit Nazzjonalista 

Is-Sinjura Evelyn Vella Brincat ġiet nieqsa fis-17 ta’ Awwissu 2018 u nhar is-27 ta’ 
Settembru 2018 ġiet co-opted is-Sinjura Désirée Vella Brincat. 

Sotto Kumitati 

Chairman Sotto Kumitat 

Sindku L-Avv. Dean Hili Kumitat - Finanzi; Relazzjonijiet pubbliċi Lokali u Internazzjonali; 
Ordni Pubblika (inkluż materja legali u relazzjonijiet mal-
Pulizija, il-Gwardjani Lokali u l-Kumitat Reġjonali); 
Awtorita’ ta’ l-Ippjanar; Informazzjoni Ġenerali; Proġetti 
Kapitali u Infrastrutturali; Tfassil ta’ kuntratti tal-Kunsill u 
sorveljanza fuq it-twettieq tagħhom; Editur tal-
pubblikazzjonijiet kollha tal-Kunsill u komunikati uffiċjali 
tal-Kunsill; Staff Amministrattiv u Haddiema assenjati 
mal-Kunsill; Relazzjonijiet maż-żgħażagħ tal-lokal inkluż 
il-Kunsill taż-żgħażagħ; Ko-ordinament ma’ l-għaqdiet 
sportivi, Scouts, Knisja u NGO’s; Tfassil u twettiq ta’ bye 
laws; Rappreżentant ta’ ECAD Advisory Board, MIEMA 
u Anna Lindth Foundation. 

Viċi Sindku Raymond Lanzon Kumitat - Rappreżentant NHDJC inkluż iż-żamma u l-
manutenzjoni tad-dawl fit-toroq; Anzjani nkluż il-ko-
ordinament ma’ l-Għaqda Anzjani Pembroke; 
Konservazzjoni, ħarsien u titjieb ta’ l-ambjent kollu fil-
lokal; Customer care handling (ilmenti); Housing; 
Attivitajiet Soċjali, Kulturali u tal-massa nkluż open days 
eċċ. 

Kunsillier Mark Causon Kumitat - Applikazzjonijiet għall-fondi tal-EU u mplimentazzjoni 
tal-proġetti relatati mal-EU inkluż dawk edukattivi u 
ambjentali; Informazzjoni nkluż I.T., Web Page, 

Facebook, eċċ; Librerija, Edukazzjoni; Kultura; 
Organizazzjoni ta’ kull tip ta’ laqgħat t’informazzjoni u 
korsijiet. 

Kunsillier Charles Cesare Kumitat - Settur Kummerċjali; Liċenzji u Permessi; Traffiku u 
Servizzi Pubbliċi; Trasport Pubbliku; 

Kunsillier Désirée Vella Brincat  Kumitat - Ħarsien ta’ Bini Storiku; Turiżmu; Konfini;  Single 
Parents; Saħħa; Persuni u familji bi bżonnijiet speċjali ; 
Attivitajiet u Inizjattivi oħra favur il-ħarsien, kura, u 
drittijiet tal-annimali.  

 

Staff 

Impjegat Grad Bidu t’impjieg Tmiem t’impjieg 
Kevin Borg Segretarju Eżekuttiv 1 ta’ Settembru 1997 
Alison Grixti Assistent Uffiċjal 

Prinċipali 
15 t’Ottubru 2000  

Kirsty Rizzo Uffiċjal Eżekuttiv 1 ta’ Lulju 2008
 

Il-Kunsill jagħmel użu wkoll mis-servizzi ta' :- 

Servizz Isem / Kumpanija Rimarki 

Project Manager u Perit Cornerstone Sorveljanza fuq kuntratti ta’ 
xogħlijiet infrastrutturali

Avukat IURIS Konsulenza Legali
 
Accountant Romina Perici Ferrante Konsulenza Finanzjarja
Contracts Manager Raphael Carabott Sorveljanza fuq kuntratti ta’ 

servizzi 

2.2 Attendenza għal-laqgħat tal-Kunsill. 

Kariga Isem u Kunjom Rappreżentant 

Sindku I-Avv. Dean Hili Partit Laburista 

Viċi Sindku Is-Sur Raymond Lanzon Partit Laburista 

Kunsillier * Is-Sinjura Evelyn Vella Brincat Partit Nazzjonalista 

Kunsillier ** Is-Sinjura Désirée Vella Brincat Partit Nazzjonalista 

Kunsillier Is-Sur Mark Causon Partit Laburista 

Kunsillier Is-Sur Charles Cesare Partit Nazzjonalista 

* Is-Sinjura Evelyn Vella Brincat ġiet nieqsa fis-17 ta’ Awwissu 2018 
** Il-Kunsillier Désirée Vella Brincat ġiet co-opted u nhar is-27 ta’ Settembru 2018 

 

Nota: In-nuqqas t’attendenza  fir-rigward tal-Kunsillier Evelyn Vella Brincat  kien dovut għal drabi 
fejn kienet indisposta 

 In-nuqqas t’attendenza fir-rigward tal-Kunsillier Mark Causon kien dovut għal impenji ta’ 
xogħol privat barra minn Malta.

Kunsill Lokali: Pembroke

Isem il‐Kunsillier:

01/K7/2018 23/01/2018 X X X X X

02/K7/2018 23/01/2018 X X X X X

03/K7/2018 27/02/2018 X X X X X

04/K7/2018 27/03/2018 X X X X X

05/K7/2018 24/04/2018 X X X X X

06/K7/2018 24/04/2018 X X X X X

07/K7/2018 22/05/2018 X X X X X

08/K7/2018 29/05/2018 X X X X X

09/K7/2018 26/06/2018 X X X X X

10/K7/2018 31/07/2018 X X X X X

11/K7/2018 28/08/2018 X X X X

12/K7/2018 27/09/2018 X X X X X

13/K7/2018 27/09/2018 X X X X X

14/K7/2018 30/10/2018 X X X X X

15/K7/2018 28/11/2018 X X X X X

16/K7/2018 04/12/2018 X X X X X

17/K7/2018 18/12/2018 X X X X X

17 0 17 0 3 7 12 5 14 3 6 0Total

D. Hili R. Lanzon E. Vella Brincat M. Causon C. Cesare D. Vella Brincat

Attendenza tal‐Membri tal‐Kunsill Lokali ‐ 2018

Sindku Viċi Sindku Kunsillier Kunsillier Kunsillier Kunsillier

3.1 Il-Finanzi tal-Kunsill 

Matul is-sena finanzjarja li għaddiet, il-Kunsill Lokali Pembroke għamel l-almu tiegħu biex 
jaqdi l-funzjonijiet li hemm indikati fl-Att XV ta’ l-1993 u dan sar bi sforz kbir biex ma 
jispiċċax b’xi bilanċ negattiv fil-kotba finanzjarji tiegħu. Fl-aħħar ta’ Diċembru 2018 il-
Bilanċ kien ta’ € 479,807.06. Dan l-ammont kien maqsum hekk :- 

009010703 050 HSBC - Saving Account €175,203.41
009010703 001 HSBC - Current Account €60,050.70
009010703 100 HSBC - Fixed Account - 30/01/2018 € 300,000.00
40021345911 BOV - Current Account €2,001.12

 Uncashed Chqs HSBC (€57,810.60)
 Uncashed Chqs BOV €0.00
 Petty Cash € 232.94

 Cash in hand €129.49
 Total €479,807.06

 
Minn dan il-bilanċ ta’ € 479,807.06 il-Kunsill għandu jagħmel dan l-aġġustament : 
 
Naqqas Accruals (Xogħol lest li għadu ma tħallasx) (€26,580.00)
Naqqas Current Deferred Income (Government Grants) NIL
Naqqas Deferred Income (Fattura tas-sena 2018) (€738.00)
Żied Pre Payments €3,797.00
Żied Inventarju €1,618.00
Żied Debituri €7,625.00
Zied Accrued Income (DLG Supplimentary Income -WasteServ u 
Organic Waste Collection) 

€21,973.00

Naqqas Kredituri (€19,957.00)
Naqqas Future Commitments NIL

Total (€12,262.00)

Bilanċ finali €467,545.06 

3.2 Il-Ħidma tal-Kunsill 

Ir-responsabilitajiet li kellu l-Kunsill għas-sena finanzjarja 2018 kienu: 

1. Ġbir u ġarr ta' Żibel u Skart domestiku 

2. Tindif tat-Toroq 

3. Tindif u Manutenzjoni ta' Latrini Pubbliċi 

4. Tiswija u Manutenzjoni tat-Toroq  

5. Tindif u Manutenzjoni tax-Xtut u Bajja 

6. Manutenzjoni ta' Sinjali u Marki tat-Toroq 

7. Tindif u Manutenzjoni ta' Ġonna Pubbliċi 

8. Tindif u Manutenzjoni ta' Toroq u partijiet mhux Urbani 

9. Żamma, manutenzjoni u nstallazzjoni ta’ dwal tat-toroq. 

Ġbir u ġarr ta' żibel u Skart domestiku 

Il-kuntratt tal-ġbir ta’ skart qed isir fuq bażi regolari nhar ta’ Tnejn, Erbgħa, Ħamis, Ġimgħa 
u Sibt u kien ikkumplimentat bis-servizz tal-‘Bulky Refuse Collection'. Darba fil-ġimgħa 
sar ġbir ta' skart domestiku goff, bħal m’huma saqqijiet eċċ u dan minn wara l-bieb tal-
persuna kkonċernata. Il-ħlas ta' dan is-servizz sar mill-Kunsill Lokali. F'każijiet fejn għad 
hemm nies li m'humiex konxji ta' l-ambjent u jitfgħu skart goff f’xi nħawi, l-Kunsill ħa 
azzjoni biex dan jiġi mneħħi kemm jista’ jkun malajr. Tkompliet ukoll is-sistema ta’ l-użu 
ta’ l-iskips tas-separazzjoni liema servizz jingħata b’effiċjenza. Din is-sena tkompla wkoll 
is-servizz ta’ ġbir ta’ skart separat mid-djar, servizz li qed isir fuq bażi Nazzjonali nhar ta’ 
Tlieta. 

Il-Kunsill flimkien u bil-koperazzjoni ta’ GreenPak, minn żmien għal żmien, iqassam f’kull 
dar fil-lokal, notifika lir-residenti fejn jiġu mitluba jiġbru mill-Kunsill paketti ta’ boroż 
mingħajr ħlas biex fihom jinġabar skart għar-riċiklaġġ. 

Hawn ta’ min jinnota li mill-iskema ta’ GreenPak, il-lokal ta’ Pembroke wieħed mill-uniċi 
fejn f’ġimgħat partikulari laħaq il-kwota Nazzjonali. 

 

Tindif tat-Toroq 

Għal darb'oħra l-Kunsill ħa ħsieb sabiex il-lokalita’ tinżamm fi stat nadif. Il-knis qed jsir 
f’kull triq tal-lokal darba fil-ġimgħa filwaqt li fit-toroq u żoni prinċipali l-knis isir darbtejn fil-
ġimgħa. Sar xogħol biex il-ħaxix li jikber mal-bankini, qed jinqata’ kemm jista’ jkun ta’ 
spiss. 

Tindif u Manutenzjoni tal-Latrini Pubbliċi 

Il-Latrini li għandna fil-ġonna tal-lokal, wara li s-sena li għaddiet inżammu magħluqa, din 
is-sena nħareġ tender ġdid għat-tindif, żamma u manutenzjoni fejn dan beda jopera 
b’effett mill-1 ta’ April, fejn il-latrini nfetħu kulljum mit-Tnejn sal-Ħadd u ngħata servizz 
diċenti u kif jixraq lil min jagħmel użu minn dawn il-faċilitajiet. 

 

Tiswija u Manutenzjoni tat-Toroq 

Din is-sena sar xogħol ta’ rutina. Qatt m’hu biżżejjed iżda matul is-sena li għaddiet sar 
xogħol ta’ patching fit-toroq kollha fejn kien hemm bżonn kif ukoll li kien hemm każijiet li 
numru ta’ toroq minnhom sar patching fihom għal aktar minn darba. 

 

Tindif u Manutenzjoni tax-Xtut u Bajja 

Dan sar fuq bażi regolari skond il-kuntratt u kien wieħed sodisfaċenti. Ta’ min jinnota li l-
Kunsill mhux qed iħallas għal dan is-servizz peress li qed jiġi offrut mill-Gvern Ċentrali 
mingħajr ħlas. 

 

Manutenzjoni ta' Sinjali u Marki tat-Toroq 

Ix-Xogħol tat-tabelli qed isir minn kuntrattur privat fejn il-kwalita’ hija tajba għalkemm l-
effiċjenza m’hiex daqstant. Sfortunatament il-problema prinċipali hija li t-tabelli tat-traffiku 
jiġu vandalizzati frekwentament u b’hekk il-Kunsill qed ikollu spiża li tista’ tiġi ffrankata bi 
ftit koperazzjoni minn kulħadd. 

 

Tindif u Manutenzjoni tal-Ġonna Pubbliċi u siġar oħra 

Il-Kunsill ħa ħsieb li kemm il-Ġnien Madre Teresa ta’ Kalkutta, jiġifieri dak ta' Triq Camillo 
Sceberras kif ukoll Ġnien 4 ta’ Lulju li jinsab fi Triq Jum Pembroke jiġu mnaddfa 
regolarment. Sfortunatament, tul is-sena saru bosta’ vendikazjonijiet u saru diversi ħsarat 
fejn il-Kunsill għamel dak kollu possibli biex kull ħsara li saret ġiet irranġata fl-aqsar ħin 
possibli. 

 

Tindif u Manutenzjoni ta' Areas mhux Urbani u Open Areas 

Din is-sena sar xogħol ta’ rutina. Qatt m’hu biżżejjed iżda matul is-sena li għaddiet sar 
xogħol ta’ patching fit-toroq kollha fejn kien hemm bżonn kif ukoll li kien hemm każijiet li 
numru ta’ toroq minnhom sar patching fihom għal aktar minn darba. 

Tindif u Manutenzjoni ta’ Soft Areas 

Din is-sena sar xogħol ta’ rutina. Qatt m’hu biżżejjed iżda matul is-sena li għaddiet sar 
xogħol ta’ patching fit-toroq kollha fejn kien hemm bżonn kif ukoll li kien hemm każijiet li 
numru ta’ toroq minnhom sar patching fihom għal aktar minn darba. 

 

L-Amministrazzjoni 

Bħala kumment dwar l-amministrazzjoni ta' l-Uffiċċju, nixtieq ngħid li dan ikun miftuħ 
regolarment mit-Tnejn sal-Ġimgħa f'ħinijiet stabbiliti mill-Kunsill kif ukoll wara li saret ir-
riforma, nhar ta’ Sibt kif mitlub mid-Dipartiment għall-Gvern Lokali. Fl-Uffiċċju issib lis-
Segretarju Eżekuttiv Kevin Borg u lis-Sinjura Alison Grixti u lis-Sinjorina Kirsty Rizzo bħala 
skrivani Full Time.  

Dawn il-persuni dejjem ikunu lesti jagħmlu l-almu tagħhom biex jilqgħu l-ilmenti u 
jippruvaw, meta jkun possibbli, jsibu soluzzjoni għall-problemi li jinqalgħu għalkemm dan 
mhux dejjem ikun possibbli. 

 

Konklużjoni 

Għaddiet sena oħra ta' ħidma ntensiva mill-Kunsill. Sena li fiha saru diversi diskussjonijiet 
ma’ membri tal-Gvern dwar proġetti u inizjattivi li ser isiru fil-lokal fis-snin li ġejja u 
għalhekk il-Kunsill ħa ħsieb li jressaq il-kummenti u l-pożizzjoni tiegħu dwar dak li ser 
jolqot il-lokal. 

 
 
 
 
IFFIRMAT 

Kevin Borg 
Segretarju Eżekuttiv

4.1  L-Iskeda tal-Varjazzjonijiet konsolidati fid-Dħul u fl-Infiq 

 

 

Noti: 

 

c b a a-b/b-a a-c/c-a

2018 2018 2017 VARJANZA VARJANZA

Nru. tal-
Kont

DESKRIZZJONI ATTWALI ESTMI ATTWALI ATTWALI/ESTMI ATTWALI

€ € € € €

2 Id-Dhul

0000 Mill-Gvern 457,860.00 434,463.00 447,630.00 23,397.00 10,230.00

0020 Il-'Bye-laws' 15,690.00 7,393.00 11,334.00 8,297.00 4,356.00

0090 L-Investiment 121.00 144.00 163.00 -23.00 -42.00

0100 Generali 2,231.00 3,743.00 2,231.00 -1,512.00

        TOTAL 475,902.00 442,000.00 462,870.00 33,902.00 13,032.00

1 L-Infiq

1000 Is-Salarji 93,057.00 95,346.00 95,311.00 2,289.00 2,254.00

2000 Manutenzjoni u Xoghlijiet ohra 413,761.00 346,654.00 265,376.00 -67,107.00 -148,385.00

7000 L-Infiq Kapitali 30,138.00 30,138.00

        TOTAL 506,818.00 442,000.00 390,825.00 -64,818.00 -115,993.00

Bilanc -30,916.00 72,045.00 -30,916.00 -102,961.00

4.2  L-Iskeda tal-Varjazzjonijiet fid-Dħul fid-Dettall 

 

Noti: 

  

 
 
 
 

a b c a-b a-c

2018 2018 2017 VARJANZA VARJANZA

Nru. tal-
Kont

DESKRIZZJONI ATTWALI ESTMI ATTWALI
ATTWALI - 

ESTMI
ATTWALI

€ € € € €
 

2 Id-Dhul

0000 Mill-Gvern ( Brought Forward )

0001    Annwali 433,663.00 433,663.00 415,842.00 17,821.00

0002    Supplimentari 19,537.00 22,095.00 19,537.00 -2,558.00

0003    Bzonnijiet Specjali

0004    Delegazzjonijiet Publici/Governattivi

0015    Hwejjeg Ohra 4,660.00 800.00 9,693.00 3,860.00 -5,033.00

457,860.00 434,463.00 447,630.00 23,397.00 10,230.00

0020 Il-'Bye-Laws'

0021    Servizzi Komunitarji 4,475.00 3,060.00 5,197.00 1,415.00 -722.00

0036    Ksur tal-'bye-laws' 4,102.00 4,233.00 80.00 -131.00 4,022.00

0056    Ghotjiet Sponsorjali 100.00 450.00 -100.00 -450.00

0066    Generali 7,113.00 5,607.00 7,113.00 1,506.00

15,690.00 7,393.00 11,334.00 8,297.00 4,356.00

0090 Investiment

0091    Imghax tal-Bank 121.00 144.00 163.00 -23.00 -42.00

0096    Sigurtajiet tal-Gvern

121.00 144.00 163.00 -23.00 -42.00

0100 Generali

0110    Donazzjonijiet 350.00 950.00 350.00 -600.00

0120    Kontribuzzjonijiet 1,881.00 2,793.00 1,881.00 -912.00

2,231.00 3,743.00 2,231.00 -1,512.00

TOTAL 475,902.00 442,000.00 462,870.00 33,902.00 13,032.00

4.3  L-Iskeda tal-Varjazzjonijiet fl-Infiq fid-dettall 

 

Noti: 

  

c b a b-a c-a

2018 2018 2017 VARJANZA VARJANZA

Nru. tal-
Kont

DESKRIZZJONI ATTWALI ESTMI ATTWALI ATTWALI/ESTMI ATTWALI

€ € € € €

1 L-Infiq

1000 Is-Salarji

1100    L-Onorarju tas-Sindku 7,464.00 7,464.00 7,345.00 -119.00

1200    Pagi ta' l-impjegati 63,867.00 65,480.00 65,472.00 1,613.00 1,605.00

1300    Bonus 6,325.00 6,531.00 6,369.00 206.00 44.00

1400    Dhul Supplimentari 380.00 380.00 380.00

1500    Kontribuzzjonijçt tas-Sigurtà Socjali 6,376.00 6,176.00 6,456.00 -200.00 80.00

1600    Koncessjonijiet ('Allowances') 6,333.00 6,400.00 6,893.00 67.00 560.00

1700    Sahra 2,312.00 2,915.00 2,396.00 603.00 84.00

93,057.00 95,346.00 95,311.00 2,289.00 2,254.00

2000  Manutenzjoni u Xogholijiet ohra

2100    Konsum tal-bzonn (dawl/ilma/tel. etc.) 5,474.00 6,450.00 4,000.00 976.00 -1,474.00

2200    Xiri ta' Materjal u Fornimenti 1,059.00 400.00 303.00 -659.00 -756.00

2300    Tiswijiet u Manutenzjoni 35,201.00 86,218.00 52,765.00 51,017.00 17,564.00

2400    Kera 1,456.00 1,456.00 1,456.00

2500    Shubija f'Ghaqdiet Nazzjonali/Internazzjonali 702.00 1,400.00 1,225.00 698.00 523.00

2600    Spejjez ta' l-Ufficcju 2,454.00 3,295.00 4,372.00 841.00 1,918.00

2700    Trasport 1,079.00 1,000.00 751.00 -79.00 -328.00

2800    Safar u vvjaggar

2900    Taghrif lill-Publiku 2,060.00 3,590.00 3,509.00 1,530.00 1,449.00

3000    Spejjez ta' Kuntratti 180,828.00 179,129.00 167,574.00 -1,699.00 -13,254.00

3100    Servizzi Professjonali 20,034.00 17,816.00 21,633.00 -2,218.00 1,599.00

3200    Tahrig 500.00 500.00

3300    Ospitalità u Servizzi lill-Komunità 10,983.00 11,445.00 7,271.00 462.00 -3,712.00

3400    Spejjez ohra li jinqalghu 182.00 224.00 508.00 42.00 326.00

3600    Local Enforcement System 79.00 9.00 -79.00 -70.00

3800    Provison of Bad Debts -199.00 199.00 199.00

8000    Depreciation 152,369.00 33,731.00 -118,638.00 -152,369.00

413,761.00 346,654.00 265,376.00 -67,107.00 -148,385.00

7000 L-Infiq Kapitali

7001    Xiri ta' propjeta

7100    Bini 

7200    Titjib 30,089.00 30,089.00

7300    Makkinarju u Apparat 49.00 49.00

7500    Progetti Specjali

30,138.00 30,138.00

TOTAL 506,818.00 442,000.00 390,825.00 -64,818.00 -115,993.00

IFFIRMAT 

Kevin Borg 
Segretarju Eżekuttiv 

5.1 Kont ta' tifdil
€

Bilanc tal-Bank Statement HSBC 009010703 050 175,203.41

Depoziti li saru sal-31/12/2018 u li ma dehrux fil-Bank Statement 129.49
Tnaqqis ta'  'withdrawals' li saru u li ma deherux fil-Bank statement

Bilanc fil-kont tal-Bank 175,332.90

5.2 Kont kurrenti
€

Bilanc tal-Bank Statement HSBC 009010703 001 60,050.70

Depoziti li saru sal-31/12/2017 u li ma dehrux fil-Bank Statement
Audit adjustments 0.00
Cekkijiet maħruġa l'iżda għadhom ma ġewx imsarrfa -57,810.60

Bilanc fil-kont tal-Bank 2,240.10

5.3 Petty Cash
€

Flus fl-idejn 232.94

Depoziti li saru sal-31/12/2017
Tnaqqis ta'  'withdrawals' li saru

Bilanc fil-kont fl-idejn 232.94

5.4 Kont Fixed
€

Bilanc tal-Bank Statement HSBC 009010703 104 300,000.00

Depoziti li saru sal-31/12/2017 u li ma dehrux fil-Bank Statement
Tnaqqis ta'  'withdrawals' li saru u li ma deherux fil-Bank statement

Bilanc fil-kont tal-Bank 300,000.00

5.5 Kont kurrenti
€

Bilanc tal-Bank Statement BOV 40021345911 2,001.12

Depoziti li saru sal-31/12/2017 u li ma dehrux fil-Bank Statement
Cekkijiet maħruġa l'iżda għadhom ma ġewx imsarrfa

Bilanc fil-kont tal-Bank 2,001.12

6.1 Rapport ta’ l-Udituri 

 

Rapport Anness 
 

 
































































